
0S PROGRAMAS DE APOIO A CREACION
DE EMPREGO DO INEM*
(Orde de 21.11.1986)

Alvaro FONSECA MORETON
Paz GONZALEZ VILLAMAYOR
INEM

Enuméranse os programas de promocién de emprego do INEM: f to da ec nia social, iniciativas locais,
traballadores discriminacién positiva 6s grupos con madis dificultades, colaboracién do INEM con ou-
tros organismos publicos para a creacion de empresas, escolas-taller e casas de oficios. Reflexiénase nalgins as-
pectos de parcos resultados: “a economia social non é dabondo con dotala de recursos econémicos”, “en canto s
medidas de contratacién de xoves, en moitas ocasiéns tamén valen para a subministraciéon de man de obra barata
4s empresas”.

1. Programas de apoio 6 emprego en cooperativas e sociedades laborais.

A finalidade deste programa € conceder axudas econdémicas para a creacién ou
conservacion de postos de traballo mediante a constitucién, ampliacién do niimero de
socios, mantemento de Cooperativas ou Sociedades Laborais, asi como subvenciona-
la asistencia técnica e formacién que mellore a xestién das mesmas e/ou a promocién
cooperativa comunitaria que contribiia 6 desenvolvemento da economia social.

Seran beneficiarios das axudas deste Programa:
— As Cooperativas de Traballo Asociado ou de explotacién comunitaria

da terra, os seus socios traballadores, asi como 0s socios de traballo de
outros tipos de Cooperativas.

— As Sociedades Andnimas Laborais e/ou os seus socios traballadores.

— As Cooperativas de Segundo Grao integradas maioritariamente por
cooperativas de traballo asociado.

Poderan concederse as seguintes subvenciéns:

— Rendas de subsistencia, ata 250.000 pts., duplicdndose esta cantidade
si participa o F.S.E., por socio traballador, cando se trate de desemprega-

* Recibido o 7 de Febreiro de 1992.

dos menores de 25 anos ou parados maiores de 25 anos que leven inscri-
tos, polo menos, un ano na correspondente Oficina de Emprego, e adqui-
ran a condicién de socios traballadores dunha cooperativa.

— Subvenciéns financeiras para a reduccién dos intereses de créditos
para investimentos en capital fixo destinado 4 constitucién ou mantemen-
to de cooperativas ou S.A.L.

—Axudas de carécter excepcional, para cooperativas de traballo asociado
de nova creacidn, constituidas exclusivamente por xoves menores de 25
anos, asi como as adicadas 6 ensino, previo convenio co Ministerio de
Educacién e Ciencia, tamén constituidas por xoves menores de 25 anos e
deberan ser expresamente autorizadas polo Ministerio de Traballo e Se-
guridade Social.

— Axudas de asistencia técnica que presentan as seguintes modalidades:

a) Contratacion de directores xerentes ou técnicos.

b) Estudios de viabilidade, organizacién, comercializacion, diagnose e
outros de aniloga natureza.

¢) Estudios precisos para a obtencién de financiacién.

d) Auditorias e informes econémicos.

e) Asesoramento nos diversos eidos de xestién empresarial.

— Formacién profesional, que se basea en impartir cursos de formacién
profesional ocupacional, dirixidos 6s socios de cooperativas € S.A.L. ou
aqueles que desexen constituirse ou integrarse neste tipo de sociedades.

— Promocién e fomento do cooperativismo e da economia social.

2. Programas de promocion de iniciativas locais para a creacion de emprego.

Este programa ten como finalidade promover, impulsar e financiar aquelas ini-
ciativas que xeren emprego estable mediante a creacién de pequenas ou medianas
empresas.

As citadas iniciativas deberdn concretarse en proxectos de empresas que cum-
plan os seguintes requisitos: nova creacién, dimension mediana ou pequena, xera-
cién de postos de traballo estables, viabilidade técnica, financeira e econémica e
non pertencer a sectores en crise ou suxeitos a plans de reconversion industrial.

Asimesmo, os mencionados proxectos deberan estar promovidos, participados
ou confirmados por entidades municipais, provinciais ou autonémicas.

Ter4n consideracion prioritaria aqueles proxectos que proporcionen emprego es-
table a xoves desempregados menores de 25 anos ou desempregados maiores de 25
anos e menores de 45 que leven, polo menos, un ano inscritos na Oficina de Empre-

£0; como proxectos que tefian por obxecto prestar servicios de caracter social e co-
munitario que melloren a calidade de vida da poboacién do entorno.

As axudas consisten en: subvencion financeira, asistencia técnica, rendas de sub-
sistencia e contratacién de axentes de desenvolvemento (expertos que tefian como
funcién promover, denvolver ou asesorar iniciativas locais de emprego).

3. Programa de promocién de emprego auténomo.

A finalidade é promover e axudar a financiar aqueles proxectos que faciliten a
constitucién en traballadores auténomos ou por conta propia a persoas que se en-
contren inscritas como desempregados nas Oficinas de Emprego.

A sia forma: o pagamento das prestaciéns contributivas devengadas nunha séa
vez, salvo 0 8% en concepto de xuros, € unha medida interesante, e ten bastante in-
cidencia no mercado de traballo, directa por unha banda, por axudar a potencia-lo
autoemprego e indirecta por outra pois se crean outros postos de traballo.

Requisitos: unha vez recofiecido o pagamento Unico da prestacién, presenta-la
alta de auténomos ou certificacién da Seguridade Social se non procede ese réxime,
caso no que serd o que corresponda 6 Colexio respectivo. Alta en Licencia Fiscal e
xustificantes dos gastos realizados. Presentar trimestralmente as cotas de auténomos,
das que se devengard a metade, durante o periodo que tiveran dereito pola prestacién.

E unha medida interesante que ten bastante incidencia no eido do autoemprego,
na creacién de cooperativas e sociedades laborais.

4. Apoio salarial para a contratacion de mulleres en profesions ou oficios nos que
estdn subrepresentadas.

Con repecto 6 mercado do emprego das mulleres, danse tres caracteristicas: por
unha banda, a oferta feminina de man de obra é moi elevada nos dltimos tempos,
por outra a muller tradicionalmente, ven ocupando unha posicién netamente discri-
minada en canto s condiciéns de colocacién e 6s sectores nos que desenvolven o
seu traballo, xa que, en maior nimero, concéntranse no sector terciario ou de servi-
cios (ensinanza, sanidade, comercio, servicio doméstico, etc.), por dltimo, aprézase
ademais a sia unificacién preferente nun mercado de traballo secundario.

Asi, este programa ten por finalidade incentiva-la contratacién de mulleres me-
nores de vintecinco anos ou maiores de vintecinco anos que leven, polo menos, un
ano inscritas como desempregadas na correspondente Oficina de Emprego, naquelas
profesions ou oficios nos que a muller estd subrepresentada. As contrataciéns deben
celebrarse por tempo indefinido e supofier aumento neto do cadro de persoal.

Os beneficiarios que contraten mulleres que retinan os anteriores requisitos teran
dereito a unha subvencién de ata 250.000 Pts., incrementadas 6 doble, se participa o

ES.E., por cada contrato celebrado.

5. Integracion Laboral dos minusvdlidos en Centros Especiais de emprego e traba-
llo auténomo.

Os Centros Especiais de Emprego son “aqueles que tefien por obxectivo princi-
pal realizaren un traballo productivo, participando regularmente nas operaciéns de
mercado e tendo como finalidade o asegurar un emprego remunerado e a prestacién
de servicios de axuste persoal e social que requiran os seus traballadores minusvéli-
dos, 4 vez que sexa un medio de integracién do maior mimero de minusvalidos 6 ré-
xime de traballo normal” (Lei 13/1.982, de Integracion Social do Minusvalido).

Asi aparecen neste Programa dous tipos de medidas para os Centros Especiais:

— Acci6ns que axuden a poiier en marcha proxectos xeradores de empre-
go ou de cardcter innovador. A sia finalidade € financiar calesquera inicia-
tivas que xeren emprego preferentemente estables para traballadores mi-
nusvalidos desempregados mediante a creacién ou ampliacién de Centros.

Poderanse conceder 6 efecto as seguintes subvenciéns: asistencia técnica,
subvencién parcial 6s tipos de interese dos préstamos e para investimento
fixo en proxectos de recofiecido interese social.

As subvencions anteriores non superaran os 2.000.000 de Ptas. por posto
de traballo creado con caricter estable, salvo casos excepcionais.

Os requisitos e condiciéons que deberdn cumplir estes proxectos son: via-
bilidade técnica, econémica e financeira, creacion de emprego estable e
estar 6 corrente no pagamento das sdas obrigas coa Seguridade Social.

— Accidns destinadas 6 mantemento de postos de traballo. Os Centros
Especiais de Emprego poderdn obter, con destino 4 consecucion destes
fins, as seguintes axudas: subvenciéns do custe salarial, bonificacién do
100% da cuota empresarial 4 Seguridade Social, subvencions para a adap-
tacién de postos de traballo e eliminacién de barreiras arquitecténicas,
subvencién destinada a equilibrar e sanear financeiramente 6s Centros
para que acaden niveis de productividade e rendibilidade que garantan a
stia viabilidade e rendibilidade, ou para equilibrar presupostos nos que ca-
rezan de 4nimo de lucro e sexan de utilidade publica e asistencia técnica.

Tamén os traballadores minusvalidos desempregados que desexen consti-
tuirse en traballadores auténomos poderin recibi-las seguintes subven-
ciéns: subvencion parcial dos xuros s préstamos e subvencién de ata
400.000 pts. para investimento de capital fixo.

6. Outras medidas de fomento do emprego.

No “Informe de Base sobre a Politica de Emprego en Espafia” publicado polo

Ministerio de Traballo e Seguridade Social en 1.988 aparecen medidas de creacién
de novos empregos mediante o fomento do emprego no sector publico, como son a
colaboracién entre o INEM e os organismos publicos e os traballadores temporais
de colaboracidn social, fomento de emprego no sector privado ou como medida en
favor de categorias especificas de traballadores, a incentivacién na contrataciéon de
xoves traballadores, mentras que as xubilacions anticipadas encddranse dentro das
denominadas medidas de reparto de emprego.

a) A colaboracion entre 0 INEM e os organismos piublicos, cuia contrata-
cidn estd regulada pola Orde Ministerial de 21 de Febreiro de 1.985 que
fixa as bases xerais para o establecemento dos Convenios de Colabora-
cién entre o INEM e os organismos citados. Os convenios regularan a co-
laboracién entre o INEM e o outro érgano publico para a realizacién de
obras ou servicios de interese xeral e social de competencia do Ente Co-
laborador por traballadores desempregados. No convenio debe figura-la
aportacién econémica de cada parte 4 execucidn das obras e servicios, as
acciéns de formacién profesional a desenvolver, modalidades de contra-
tacion, etc.

Dentro das obras e servicios propostos darase preferencia a: os que tefian
un maior interese xeral e social; 0s que permitan a creacion permanente
de postos de traballo; os que favorezan a formacion e practica profesional
dos contratados.

A seleccion dos traballadores para estes convenios farase dentro dos de-
sempregados inscritos no INEM, en funcién da maior adecuacién 6 posto
ofertado, superior en antigiiidade como demandante de emprego e maio-
res responsabilidades familiares.

b) Os traballadores temporais de colaboracion social, medida regulada no
R.D. 1809/86. Esta medida de fomento de emprego € un cambio de filoso-
fia, 6 entender que a politica de emprego tamén abarca traballos excluidos
dos esquemas formais do contrato de traballo, xa que permite 4s Adminis-
traciéns Piblicas utilizar traballadores perceptores do seguro de desempre-
g0, para labores que redunden no beneficio da comunidade, previa selec-
cién do INEM, por unha duracién méxima igual 6 tempo que lles falta por
percibi-la prestacioén por desemprego, que se continda a percibir, comple-
tando a Administracion a diferencia entre a contia da prestacion, o subsi-
dio e a base reguladora sobre a que se tefia determinado a prestacion de ni-
vel contributivo, coa garantia, en todo caso, de cobra-lo Salario Minimo
Interprofesional vixente, facéndose cargo tamén das cotas correspondentes
por accidentes de traballo e enfermidades profesionais.

¢) A incentivacion da contratacion de xoves traballadores, regulada pola
Lei 8/80 e R.D. 1.992/84.

Contrato para a formacién que ten por obxecto potencia-la contratacién

de xoves e minusvalidos, combinando a prestacién de traballo retribuido
e a formacién laboral non retribuida.

E un contrato para maiores de 16 anos e menores de 20 anos ou minusvé-
lidos sen limite de idade, para realizaren, respectivamente, un traballo re-
tribuido unicamente en canto 4s horas efectivamente traballadas e a im-
particién dunha formacién que lle permitan desenvolver un posto de
traballo. A duracién deste contrato non pode ser inferior a 3 meses nin
superior a 3 anos.

A xornada laboral repartese entre ensinanza e traballo efectivo, de forma
que o tempo adicado 4 ensinanza non pode ser inferior a un cuarto nin su-
perior 4 metade do convenido no contrato.

A empresa que contrata a tempo completo a un traballador para a forma-
cién, ten unha reduccién do 100% ou do 90%, respectivamente segundo
tefia o seu cadro de persoal menos ou mais de 25 traballadores, da cota
empresarial por continxencias comins da Seguridade Social. Ademais, o
Plan ELP. establece unha subvencién de 90 Ptas. por traballador e hora-
dia de formacion.

Contrato en Prdcticas, ten por obxecto potencia-lo emprego dos titula-
dos, 6 traves dun traballo retribuido que lles permita perfeccionar e apli-
ca-los seus cofiecementos e lles facilite unha practica profesional axeita-
da 6s seus estudios. E un contrato para quen estean en posesién dunha
titulacién legal, académica ou laboral, de prestacion dun traballo retribui-
do axeitado 6 seu nivel de estudios. Debe celebrarse dentro dos 4 anos in-
mediatamente seguintes 4 finalizacién dos estudios, por un tempo non in-
ferior a 3 meses nin superior a 3 anos.

A empresa ten unha reduccién do 75% da cota empresarial por contin-
xencias comiins da Seguridade Social, sempre que contrate 6 traballador
en précticas a tempo completo.

d) As xubilacions anticipadas, como instrumento de reparto de emprego.

Contrato de substitucion por anticipacién da idade de xubilacién, que ten
por finalidade a contratacién de traballadores desempregados e sustitucién
de traballadores que anticipen a sta idade ordinaria de xubilacién de 65 a
64 anos. A empresa estd obrigada a sustitui-lo traballador xubilado por ou-
tro traballador, 6 que pode contratar por calquera modalidade contractual,
excepto a tempo parcial e cunha duracién como minimo de 1 ano.

Contrato de relevo e xubilacion parcial anticipada. O contrato de relevo
é o que se concerta cun traballador inscrito no INEM como desemprega-
do, para ocupa-la parte da xornada deixada vacante por un traballador
que voluntariamente accede a unha xubilacién anticipada parcial, 4 vez
que se lle fai un contrato a tempo parcial pola xornada traballada. Para
solicitar este tipo de xubilacién parcial anticipada, € preciso que se revi-

nan as condicions xerais esixibles para causar pension de xubilacién, ex-
cepto a idade, non debendo atoparse a mdis de tres anos da fixada no seu
réxime de Seguridade Social para poder pedi-la xubilacién.

Todas estas medidas de fomento 6 emprego non surtiron todo o efecto
que se esperaba, en moitos casos. A Economia Social non e suficiente
con dotala de recursos econémicos, hai que difundila e apoiala dende os
entes publicos, fai falla xente que crea nela e se adique a poiiela en mar-
cha co respaldo decidido dos poderes publicos, fundamentalmente o Lo-
cal, sobre todo en Galicia pola sia vocacién individualista. En canto as
medidas de contratacién de xoves nacen cunha boa filosofia, pero, en
moitas ocasiéns, tamén serven para suministrar man de obra barata 4s
empresas, xa que non adican o tempo nin os medios necesarios para a
formacién deses xoves.

7. Programas publicos de emprego e formacién. O programa de Escolas-Taller e
Casas de Oficio.

Dado o problema de paro masivo, resulta absolutamente imprescindible acompa-
fia-las medidas de politica econémica con medidas de politica activa 4s novas nece-
sidades da economia. Por iso hai que ter en conta, por unha banda, que as cifras ofi-
ciais de paro apuntan a un colectivo especialmente afectado que é o dos xoves
demandantes do primeiro emprego e, por outra, que a falla de cualificacién ou a ina-
decuacion da sda formacién cos requisitos profesionais das empresas ofertantes de
emprego, asi como a ausencia de experiencia profesional, soen constitui-las princi-
pais barreiras de cara 4 insercién profesional destes xoves.

Tendo en conta estes factores, hai ddas posibles politicas activas que poden con-
tribuir tanto a resolve-lo paro masivo, como a renova-la estructura productiva. A pri-
meira, encamifiada a establecer un sistema educativo e formativo de calidade e axei-
tado 4s necesidades productivas e un reciclaxe, permanente que inclie a toda a
poboacién en idade de traballar. A segunda, que compete s poderes piblicos para
que impulsen novos espacios de actividade dirixidos s xoves en paro. Estas dias po-
liticas son as que se formulan nos programas de Escolas-Taller e Casas de Oficios.

7.1. Escolas-Taller.

As Escolas-Taller xurden nos anos 1.985 e 1.986 como experiencia de formacién
e emprego xuvenil. Tefien como finalidade crear centros de formacién e emprego
onde os alumnos, preferentemente xoves menores de 25 anos en desemprego, 6
tempo que se forman como especialistas nunha profesién ou oficio, adquiran expe-
riencia profesional, realizando un traballo de utilidade piblica, por medio do cal
contribue 4 conservacion, restauracion e novos usos do Patrimonio Artistico, Hist4-
rico, Cultural e Natural, e 4 rehabilitacion de entornos urbans ou do medio ambente

e a mellora das condiciéns de vida das cidades.

Tédalas actuaciéns contidas no programa deben integrar: formacién teérica, for-
macioén en talleres, e traballo practico en obra. En definitiva, son programas de for-
macién-emprego onde ambas caracteristicas son imprescindibles.

Os proxectos constan dunha etapa formativa de iniciacién. Posteriormente segue
unha etapa de formacion en alternancia co traballo dirixida 4 cualificacién e especia-
lizacién profesional. A duracién de ambas fases para cada alumno traballador non
serd inferior a 1 ano nin superior a 3, non debendo ter unha duracién inferior a 4 me-
ses a primeira fase formativa.

7.2. Casas de Oficios.

Créanse pola Orde Ministerial do 29 de Marzo de 1.988 e € un programa inspira-
do na mesma filosofia que o de Escolas-Taller, configurdndose tamén como un sis-
tema de aprendizaxe que combina a formacién tedrica e a prictica, coa idea da in-
sercién ou integracién dos xoves no mercado de traballo. Diferénciase das
Escolas-Taller en que se centra no entorno urban e vai destinado o seu programa de
xeito fundamental 4 recuperacién de oficios artesanais en vias de extincién, como:
canteirias, carpinterias, restauracion de vivendas, etc.

Estas Casas de Oficios configiiranse como un centro de formacién ocupacional e
de animacién de emprego xuvenil que se propoifien cos seus programas mellora-las
condiciéns de vida e rehabilita-lo propio barrio ou distrito urbano onde se atopan,
doténdolle dos servicios dos que carece.

Os seus proxectos formativos constan, como nos das Escolas-Taller, de dias fa-
ses. Unha primeira de formacién ocupacional nunha especialidade formativa ou nun
oficio e outra segunda, onde a devandita formacién se imparte en alternancia co tra-
ballo ou a prictica profesional. A duracién de ambas etapas nunca serd superior a 1
ano nin inferior a 6 meses.

Tanto nun como no outro programa, na primeira etapa os alumnos reciben as becas
e axudas econémicas previstas na normativa do Plan Nacional de Formacién e Inser-
cion Profesional. Durante a segunda etapa, os alumnos serdn contratados, co garante
dun salario minimo como retribucién en proporcién 4 xornada de traballo real.

Como obxectivos fundamentais podense sinalar:

1. Formaci6n de especialistas en profesiéns demandadas polo mercado de
traballo e diversos oficios artesanos, acreditindoos cunha titulacién pro-
fesional despois de segui-lo curso.

2. Integracién e insercioén profesional de xoves en paro, titulados ou non,
cunha saida profesional como asalariados, auténomos ou cooperativistas, no
4mbito da conservacion, restauracion, rehabilitacion e construccién en xeral.

3. Impulso e elevacién do oficio do artesin, tanto a nivel social como
dende a verquente do emprego, en especialidades como: ceramica, pel e

coiro, textil, papel e cartdn, tallado de madeiras nobres, instrumentos mu-
sicais, estampacidns artisticas, etc.

4. Difusién e implantacién de novas profesions ligadas 6 medio ambiente
e a calidade de vida, con especialidades do tipo de: xardifieiria, restaura-
cion da vexetacion e fauna autéctona, guias-animadores de espacios natu-
rais e eco-museos, etc.

5. Promocion das tarefas de restauracion e conservacion do Patrimonio
Histdrico ou entorno urbano, cunhas especialidades fundamentais: albaiii-
leria, canteiria, forxa, etc.

6. Actuar coma soporte de actividades culturais 4 vez que como embrién
de futuros centros estables que faciliten o emprego 4 vez que serven
como elementos de defensa e conservacién do patrimonio da zona onde
se atopa a Escola-Taller ou a Casa de Oficios.

Os contidos formativos destes programas abranxen non sé a formacién nos ofi-
cios, como tamén formacién na xestién empresarial e formacién en novas tecnoloxi-
as en canto que éstas supofian avance nos procesos de produccién e organizacién
dos oficios tradicionais.

Os proxectos de Escolas-Taller e Casas de Oficios deben ser promovidos por 6r-
ganos da Administracién do Estado, Corporacions Locais, Comunidades Auténo-
mas, Organismos Auténomos, Entidades Estatais e Instituciéns Pudblicas ou privadas
sen fins de lucro. As Entidades Promotoras tefien que cofinanciar xunto co INEM o
custo dos programas.

Estes programas, que tefien como finalidade dar unha saida madis 6 paro xuvenil,
terian que estar madis afincados en equipos multiprofesionais de educadores especia-
lizados, pedagogos e psicélogos que deberfan orientar 6s xoves dende o momento
mesmo que demandan unha praza, logo durante o seu periodo formativo, e por lti-
mo, durante o proceso de biisqueda de emprego e 6 longo do seu primeiro ano de
experiencia laboral. Esta labor require un traballo mais especial no caso das alum-
nas, debido a que foron formadas en profesions tradicionalmente “masculinas” e en-
frontan especiais resistencias no mercado laboral.

Estes equipos multiprofesionais estarian para dar asistencia técnica 6 termina-la
formacién en temas como: técnicas de bisqueda de emprego, posibilidades e trami-
tes administrativos para se instalar como traballador auténomo, crear unha empresa
ou constituirense nunha cooperativa de traballo asociado ou nunha Sociedade Ané-
nima Laboral e apoio 4 xestion empresarial en aspectos tales como financiacién, co-
mercializacion, recursos humanos, xestién tributaria e laboral.

8. O Inem cara 6 futuro.

O INEM debe enfrontar ddas grandes retesias neste momento: dun lado, a erra-

dicacién de vicios existentes, € do outro, a redefinicién dos apoios que convén pres-
tar 6s servicios publicos de emprego.

En canto 6 primeiro punto hai que diferenciar dous colectivos: o que usa os ser-
vicios e o que os ofrece. O que usa os servicios do INEM ten buscado, en demasia-
das ocasidns, unha resposta maxica ou paternalista s seus problemas, cando a solu-
cién dos mesmos non era s responsabilidade nin competencia do INEM. O INEM
confiindese moitas veces cun servicio de atencién social ou cun lugar onde atopar
man de obra barata por parte dos que ofrecen emprego. Esta imaxe, en moitas oca-
siéns, foi fomentada polo propio funcionario dunha forma indirecta pensando que
asi axudaba 6 parado. Esta confusidn, en ocasiéns, ten chegado a desvirtua-lo senti-
do dos servicios e as actitudes dos usuarios. Non € f4cil cambiar esta cultura, pero o
cambio ten que ser responsabilidade de todos: dos que usan os servicios e dos que
os atenden.

Ante todo, é fundamental que o desempregado cofieza o que ofrece (;Cal é o seu
potencial de cofiecementos e habilidades que esta disposto a aportar 4 sociedade la-
boral?), o como (;de que xeito ofrece as siias capacidades?), e o cando (;Cal € o seu
grao de disponibilidade? ;cando estd disposto a ofrecer os seus servicios e a cambio
de que?). O INEM debe axudalo a descubri-las sias habilidades e instruilo para que
saiba organiza-la sta informacién e transmitila de maneira satisfactoria a quen lle
oferte un posto de traballo.

Por outra banda, tamén o empresario debe cambia-las suas actitudes. O INEM
non € o lugar onde se ofrece man de obra barata ou desesperada.

O empresario debe cofiecer realmente cal € o posto que quere cubrir, cales son as
sdas caracteristicas e funci6ns e, a partir de ahi, oferta-lo posto na oficina de emprego.

Pero o INEM, sendo un servicio publico de emprego, non s6 debe organizarse e
fomentar no demandante de emprego e no empresario actitudes novas que leven a co-
locar 6 mellor, no momento oportuno e da forma madis facil posible; ademais, debe
xestionar programas para que tédolos traballadores estean en igualdade de oportunida-
des, a través da formacidn, informacién e de programas de reciclaxe laboral.

Que o INEM sexa un organismo madis eficaz no futuro € tarefa de tédolos impli-
cados.

SUMMARY  Here is a list of the programs promoting employment offered by the INEM: as a means of fomen-
ting social-economy, local iniciatives, self-employment, discrimination in favour of groups with
greater difficulties, collaboration of the INEM with other public organisms to create more busi-
nesses, work-shops, and centres to gain more skills or learn new techniques, etc... Some aspects of
the poor results obtained to date have been reflected upon: “It is not enough to provide economic
resources in terms of Social Economy”, “with respect to measures in favour of hiring younger
workers, often they have the additional benefit of supplying cheap labour to businesses”.





